
 

 

COMUNE DE MONTELEONE 

Provìntzia de Tàtari 

Deliberatzione de sa Giunta Comunale 
 

N° 11 de su  13.01.2021 

OGETU: Delìbera de indiritzu pro s’afidamentu in cuntzessione de s’istrutura comunale Albergo-

Ristorante e arredos aunidos  

 

S’annu duamìgia bintiunu, sa die trèighi de su mese de Ghennàrgiu, in 

Monteleone, in sa sala de sas Adunàntzias, a  sas 16:45, s’est reunida sa Giunta 

Comunale. 

Fatu s’apellu resurtant: 

 

MASALA ANTONELLO SÌNDIGU P 

SOTGIA DANIELA ASSESSORA A 

GONNELLA SILVIA ASSESSORA P 

MANAI GIOVANNI BATTISTA ASSESSORE P 

 

     Presentes n. 3     totale ausentes n. 1 

Partètzipat a sa setziada su SEGRETÀRIU COMUNALE Silvia Sonnu, cun funtziones 

consultivas, referentes, de assistèntzia e verbalizatzione.  

SU SìNDIGU ANTONELLO MASALA, in sa calidade sua de presidente, averiguadu su 

nùmeru legale de sos interbènnidos, decrarat aberta sa setziada e invitat sos 

cumbènnidos a deliberare subra de s’ogetu subra indicadu. 

 

 



 

SA GIUNTA COMUNALE 

IN ABERTURA de setziada si dat atu chi sa matessi benit acumprida a manera partziale in vìdeu-

cunferèntzia, cun sa presèntzia in sede de su segretàriu comunale, Dot.ra Silvia Sonnu, e de su 

Sìndigu, e cullegados in modalidade vìdeucunferèntzia in cantu no ant sa possibilidade de 

interbènnere, sos segnores Gonnella Silvia e Manai Giovanni Battista (Assessores), comente 

istabilidu in cunforma a su decretu de su Sìndigu n. 4 de su 05.11.2020. 

Premìtidu chi su Comune de Monteleone est proprietàriu de sas istruturas sighentes e a manera 

pretzisa: Istrutura Albergo cun arredos aunidos, chi est in su pianu terra e Istrutura ristorante cun 

arredos chi est in su pianu- fùndigu, istrutura coberta (edìcula) e corte a inghiriu de s’istrutura, 

distintos in N.C.E.U. in su Fògliu 4 mapale 430; 

Cunsideradu chi: 

1. s’amministratzione intendet protzèdere a s’afidamentu in cuntzessione de sos benes in antis 

narados pro valorizare mègius sos aspetos turìsticu retzidores de su territòriu pròpiu; 

2. chi pro cussu aprètziat oportunu dare mandatu a s’ufìtziu tècnicu pròpiu de dare cursu a sa 

protzedura de afidamentu in cuntzessione de sos benes in antis narados segundu sos critèrios 

diretivos sighidos; 

 impreu de sa protzedura segundu s’art. 164 de su Còdighe de sos cuntratos pùblicos 

(D.Lgs 50/2016) 

 durada de sa cuntzessione paris a sete annos rennoàbiles chi decurrent dae sa data de 

sutascritzione de su cuntratu de cuntzessione 

 sèberu de su cuntraente che tèngiat contu mescamente de sa calidade rispetu s’elementu 

de su preju e duncas afidamentu pro mèdiu de su critèriu de s’oferta a manera econòmica 

prus cumbeniente prima art. 95 de su còdighe de sos cuntratos 

3. chi intendet numenare in cunforma a s’art. 31 comma 1 de su D.Lgs 50/2016 cale 

Responsàbile Ùnicu de su protzedimentu su Geòmetra Giovanni Maria Panai dipendente de 

su setore tècnicu manutentivu de custu Ente e in possessu de sas cumpetèntzias 

professionales adeguadas; 

totu custu premìtidu e cunsideradu 

Cun votatzione de acordu favorèvole esprìmida in sas formas de lege, 

 

 



 

DELÌBERAT 

 de protzèdere a s’afidamentu in cuntzessione de s’istrutura Albergo – Ristorante e 

arredos aunidos 

 De dare atu chi: 

a) sa protzedura at a sighire sa disciplina segundu s’art. 164 e sighentes de su 

Còdighe de sos cuntratos pùblicos (D.Lgs 50/2016); 

b) sa durada de sa cuntzessione  at a èssere paris a sete annos rennoàbiles, chi 

decurrent dae sa sutascritzione de su cuntratu de cuntzessione; 

c) su sèberu de su cuntraente che tèngiat contu mescamente de sa calidade 

rispetu s’elementu de su preju e duncas afidamentu pro mèdiu de su critèriu de 

s’oferta a manera econòmica prus cumbeniente prima art. 95 de su còdighe de 

sos cuntratos 

 de numenare in cunforma a s’art. 31 comma 1 de su D.Lgs 50/2016 cale Responsàbile 

Ùnicu de su Protzedimentu su Geòmetra Giovanni Maria Panai dipendente de su 

setore tècnicu manutentivu de custu Ente e in possessu de sas cumpetèntzias 

professionales adeguadas; 

 de declarare su provedimentu presente esecutàbile a manera immediata in cunforma e 

pro sos efetos de s’art. 134, co. 4, de su D.Lgs. n. 267/2000. 

 

 

 

 

 

 

 

 

 

 

 



 

  

  IN ÒRDINE A SA REGULARIDADE TÈCNICA si esprimit parre Favorèvole 

                                                                                                           Su Responsàbile  

                                                                                                           F.du Antonello Masala 

______________________________________________________________________________ 

SU PRESIDENTE                                                                             SU SEGRETÀRIU COMUNALE 

       F.du Antonello Masala                                                                                F.du Silvia Sonnu 

 

Tzertìfico chi còpia cunforme de su verbale presente benit publicada dae su ________ pro 15 

dies a fila in su situ istitutzionale de custu Comune cun progressivu de publicatzione n. ,  

atzessìbile a su pùblicu (Art. 124 de su T.U.E.EL. e art. 32, comma 1, de sa lege 18 de làmpadas 

de su 2009, n. 69).  

                                                                                     SU 

                                                                                   F.du  

_______________________________________________________________________________________ 

 

Sa deliberatzione presente est divènnida esecutiva: 

 

X Pro declaratzione de esecutabilidade immediata (Art. 134, comma 4, de su T.U.E.L.). 

□Pro decursu de sas deghe dies dae sa publicatzione (Art. 134, comma 3, de su T.U.E.L.). 

 

Monteleone,                                                                         Su Responsàbile de sa Publicatzione 

                                                                                                                         F.du  

 

 

Tradutzione de s’operadora de s’isportellu linguìsticu de Monteleone  
Maria Leonarda Correddu 


